
КОМИ РЕСПУБЛИКАСА ОЛАНПОДУВ ЁРД
Коми Республикалӧн Кулӧмдін районса ёрдлӧн запрос серти                       «Коми Республикаын олысьяслы социальнӧй отсӧг сетӧм йылысь»               2004 во вӧльгым тӧлысь 12 лунся 55-РЗ №-а Коми Республикаса Оланпаслӧн  18 статьялӧн 3 юкӧнлысь оланподувлы лӧсялӧмсӧ прӧверитӧм йылысь делӧ серти Коми Республикаса Оланподув Ёрдлӧн шуӧм
Сыктывкар                                                  2019 вося тӧвшӧр тӧлысь 30 лун
Коми Республикаса Оланподув Ёрд, кӧні веськӧдлысьнас вӧлі В.В. Кретов, ёрдысьяснас Д.Н. Басманов, Н.В. Боковикова, А.В. Проскуров, 
кӧні участвуйтісны Коми Республикаса Каналан Сӧветӧс петкӧдлысь С.В. Цветцих - Коми Республикаса Каналан Сӧветлӧн аппаратысь Инӧда веськӧдланінлӧн социальнӧй оланпастэчас юкӧнса начальник, Коми Республикаса Юралысьӧс петкӧдлысьяс Е.А. Клименкова - Коми Республикаса Юралысьлӧн Канму-инӧда веськӧдланінса оланподув да социальнӧй оланпастэчас юкӧнса начальник, Л.М. Мищенко - Коми Республикаса удж, уджӧн могмӧдан да социальнӧя доръян министрӧс вежысь, М.П. Дужан – Коми Республикаса сьӧм овмӧс министерстволӧн юридическӧй юкӧнса заведуйтысьӧс вежысь,
Коми Республикаса Оланподувлӧн 96 статьяса 2 юкӧнӧ, «Коми Республикаса Оланподув Ёрд йылысь» Коми Республикаса Оланпасын 3 статьялӧн 1 юкӧнса 1 пунктӧ, 78, 79 да 80 статьяясӧ кутчысьӧмӧн,
видлаліс ёрдлӧн восьса заседание дырйи Коми Республикалӧн Кулӧмдін районса ёрдлӧн запрос серти «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпаслӧн 18 статьялӧн 3 юкӧнлысь оланподувлы лӧсялӧм йылысь делӧ (2015 во ӧшым тӧлысь 22 лунся 118-РЗ №-а Коми Республикаса Оланпаслӧн редакцияын).
Делӧ видлалан помкаӧн лои Коми Республикалӧн Кулӧмдін районса ёрдлӧн запрос, а видлалан подулӧн – эрдӧдӧм гӧгӧрвотӧмлун сы серти, лӧсялӧны-ӧ Коми Республикаса Оланподувлы вензяна оланпаслӧн индӧд.
Ёрдысь В.В. Кретовлысь доклад, Коми Республикаса Каналан Сӧветӧс да Коми Республикаса Юралысьӧс петкӧдлысьяслысь гӧгӧрвоӧдӧмъяссӧ кывзӧм бӧрын, сетӧм документъяс да мукӧд материал туялӧм бӧрын Коми Республикаса Оланподув Ёрд 
ш у и с:
«Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасын 18 статьялӧн 2 юкӧнса положениеяс серти (водзӧ – Оланпас) Коми Республикаса канму велӧдан организацияясса да Коми Республикаын муниципальнӧй велӧдан организацияясса педагогика уджалысьяслы, кодъяс уджалӧны да олӧны сиктса олан пунктъясын либӧ кар кодь посёлокъясын, сетӧны  социальнӧй отсӧг сетан мераяс, кытчӧ пырӧ олан жырйысь (уна патераа керкаӧн веськӧдлӧм серти услугаяс да уджъяс да уна патераа керкаын ӧтувъя эмбур капитальнӧя дзоньталӧм вылӧ взнос пыртӧмӧн), шоныд сетӧмысь да биӧн могмӧдӧмысь мынтысьӧм вылӧ рӧскод компенсируйтӧм.
Тайӧ Оланпасын 18 статьялӧн 3 юкӧн серти социальнӧй отсӧг сетан тайӧ мераяссӧ сетӧны педагогика уджалысьяслы, кодъяс олӧны сиктса олан пунктъясын либӧ кар кодь посёлокъясын, кодъяс дугдісны велӧдны налы пенсия индӧм бӧрын (пенсия сикас вылӧ видзӧдтӧг), кодъяслӧн уджалан стажыс Коми Республикаса канму велӧдан организацияясын да Коми Республикаын муниципальнӧй велӧдан организацияясын дас воысь абу этшаджык, кутшӧмъяс меститчӧмаӧсь сиктса олан пунктъясын либӧ кар кодь посёлокъясын, да кодъяслӧн пенсия индан лун кежлӧ эм индӧм социальнӧй отсӧг сетан мераяс вылӧ инӧд.
Коми Республикалӧн Кулӧмдін районса ёрдлӧн запросын пуктӧма «Коми Республикаын олысьяслы социальнӧй отсӧг сетӧм йылысь» Коми Республикаса Оланпасын 18 статьялӧн 3 юкӧнлысь оланподувлы лӧсялӧмсӧ видлалӧм йылысь юалӧм, мыйӧн колӧ вӧдитчыны ёрдлы гражданин Л.А. Паршуковлӧн «Кулӧмдін районса олысьясӧс социальнӧя доръян юкӧнын канму услугаяс сетан шӧрин» Коми Республикаса канму сьӧмкуд учреждение дорӧ  Оланпаслӧн 18 статьяӧн урчитӧм социальнӧй отсӧг сетан мераяс сетӧмын ӧткажитӧм йылысь Шӧринлысь помшуӧм оланпаслы лӧсявтӧмӧн шуӧм, да ответчик вылӧ лӧсялана социальнӧй отсӧг сетан мераяс босьтӧм вылӧ торкалӧм инӧд бӧр сетӧм серти кывкутана мог пуктӧм йылысь искӧвӧй заявление серти гражданскӧй делӧ видлалігӧн.
Запрос сюрӧсысь да сійӧ материалъясысь, мый эмӧсь, тыдалӧ мый Л.А. Паршуковлы 2018 вося моз тӧлысь 30 лунӧдз сетісны социальнӧй отсӧг сетан мераяс, кутшӧмъясӧс индӧма «Коми Республикаын олысьяслы социальнӧй отсӧг сетӧм йылысь» Коми Республикаса Оланпасын 18 статьяын, кыдзи «Шӧръягса ШШ» МВУ педагогика уджалысьлы. 2018 вося моз тӧлысь 4 лунсянь Л.А. Паршуковкӧд удж йылысь сёрнитчӧмсӧ дугӧдӧма Россия Федерацияса удж кодекслӧн 77 статьяса 1 юкӧнлӧн 3 пункт серти (уджалысьлӧн корӧм серти), мый и лои сылы социальнӧй отсӧг сетан мераяс сетӧмын ӧткажитан помкаӧн, кӧть эськӧ 2018 вося моз тӧлысь 9 лунсянь Л.А. Паршуков «Страхӧвӧй пенсияяс йылысь» Федеральнӧй оланпасын 30 статьяса 1 юкӧнлӧн 19 пункт серти лоӧ пӧрысьлун серти пенсия босьтысьӧн (кыдзи морт, коді збыльмӧдліс педагогика удж).
Такӧд йитӧдын Кулӧмдін районса ёрд лыддьӧ, мый «Коми Республикаын олысьяслы социальнӧй отсӧг сетӧм йылысь» Коми Республикаса Оланпасын 18 статьялӧн 3 юкӧнын эм педагогика уджалысьяслы налы пенсия индӧм бӧрын социальнӧй отсӧг сетан мераяс водзӧ сетан юкӧнын инӧд боксянь гӧгӧрвотӧмлун, мый серти колӧ видлавны лӧсялӧ-ӧ индӧм нормаыс оланподувлы.
Татшӧм ногӧн, тайӧ делӧ серти видлаланторйӧн лоӧ «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасын 18 статьялӧн 3 юкӧн, а стӧчджыка кӧ, Коми Республикаса Оланподувлы тайӧ оланпас индӧдлысь лӧсялӧмсӧ видлалӧм, мый гарантируйтӧ мортлысь да гражданинлысь инӧдъяс да вӧля признайтӧмсӧ, наӧ кутчысьӧмсӧ да найӧс дорйӧмсӧ (4 статья), гражданалӧн инӧдъяслысь да вӧлялысь ӧткодьлунсӧ налӧн оланін, рӧд, эмбур серти положение да мукӧдтор вылӧ видзӧдтӧг (17 статья), социальнӧя могмӧдӧм вылӧ да тыр-бура олӧм вылӧ гражданалысь инӧд (11, 40 статьяяс) да мортлысь да гражданинлысь инӧдъяс да вӧля дугӧдысь либӧ омӧльтысь оланпасъяс лэдзӧмысь ӧлӧдӧм (18 статья).
Коми Республикаса Оланподувлӧн 4, 10 статьяяс серти морт, сылӧн инӧдъяс да вӧля лоӧны меддонаторйӧн да наӧ кутчысьӧм да найӧс дорйӧм – Коми Республикалӧн кывкутана мог.
Оланподувлӧн тайӧ принцип серти Коми Республикаса Оланподувлӧн 40 статья быдӧнлы гарантируйтӧ сійӧс арлыд серти социальнӧя могмӧдӧмсӧ, висьмӧм, вермытӧмлун, вердысьӧс воштӧм дырйи, оланпасӧн урчитӧм мукӧд случайын, да ошкӧ социальнӧя могмӧдан содтӧд формаяс лӧсьӧдӧмысь.
Сы вӧсна, мый Россия Федерацияса Оланподувлӧн 72 статьяса 1 юкӧнлӧн «ж» пункт да Коми Республикаса Оланподувлӧн сылы лӧсялысь 64 статьяса «ж» пункт серти социальнӧя могмӧдӧм да социальнӧя дорйӧм лоӧ Россия Федерациялӧн да Коми Республикалӧн ӧтув веськӧдланторйӧн, Россия Федерацияса Оланподувлӧн 76 статьяса, «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» 1999 во йирым тӧлысь 6 лунся 184-ФЗ №-а Федеральнӧй оланпаслӧн 1, 3 статьяясса, Коми Республикаса Оланподувлӧн 65 статьяса положениеяс серти Коми Республикаса канму власьт органъяслӧн сэк, кор найӧ асьныс инӧд боксянь ладмӧдӧны индӧм йитӧдъяс юкӧнсӧ, эм тырвыйӧ вӧля, но та дырйи налы быть колӧ босьтны тӧд вылӧ оланпасъяслысь иерархия принципсӧ да нормативнӧй инӧда актъяс примитігӧн оз позь дзескӧдны гражданалысь инӧдъяссӧ да вӧлясӧ, кутшӧмъясӧс гарантируйтӧма Россия Федерацияса Оланподулӧн да федеральнӧй оланпасъясӧн, а сідзжӧ Коми Республикаса Оланподулӧн да Коми Республикаса оланпасъясӧн.
А Коми Республикалӧн канму велӧдан организацияясса да Коми Республикаын муниципальнӧй велӧдан организацияясса педагогика уджалысьясӧс, кодъяс олӧны да уджалӧны сиктса олан пунктъясын либӧ кар кодь посёлокъясын, социальнӧя могмӧдан да социальнӧя доръян юалӧмъяссӧ  ладмӧдӧма кыдзи федеральнӧй оланпастэчасын, сідзи и Коми Республикаса оланпастэчасын.
Тадз, «Россия Федерацияын велӧдӧм йылысь» 2012 во ӧшым тӧлысь 29 лунся 273-ФЗ №-а Федеральнӧй оланпаслӧн 47 статья серти тайӧ йӧзлы сетан социальнӧй отсӧг сетан мераяс урчитсьӧны Коми Республикаса оланпастэчасӧн да лоӧны сылӧн рӧскод кӧсйысьӧмъясӧн.
Та вӧсна, Коми Республикаса оланпас дасьтысь аслас дискреционнӧй уджмогъяс серти «Коми Республикаын олысьяслы социальнӧй отсӧг сетӧм йылысь» Коми Республикаса Оланпасын 18 статьяса 2 юкӧнын индіс, мый вылынджык индӧм педагогика уджалысьяслы сетӧны социальнӧй отсӧг сетан мераяс, кытчӧ пырӧ олан жырйысь (уна патераа керкаӧн веськӧдлӧм серти услугаяс да уджъяс да уна патераа керкаын ӧтувъя эмбур капитальнӧя дзоньталӧм вылӧ взнос пыртӧмӧн), шоныд сетӧмысь да биӧн могмӧдӧмысь мынтысьӧм вылӧ рӧскод компенсируйтӧм.
Таысь кындзи, тайӧ Оланпаслӧн 18 статьяса 3 юкӧн серти социальнӧй отсӧг сетан индӧм мераяссӧ сетӧны и педагогика уджалысьяслы, кодъяс олӧны сиктса олан пунктъясын да кар кодь посёлокъясын, кодъяс дугдісны велӧдны налы пенсия индӧм бӧрын (пенсия сикас вылӧ видзӧдтӧг), кодъяслӧн уджалан стажыс Коми Республикаса канму велӧдан организацияясын да Коми Республикаын муниципальнӧй велӧдан организацияясын дас воысь абу этшаджык, кутшӧмъяс меститчӧны сиктса олан пунктъясын либӧ кар кодь посёлокъясын, да кодъяслӧн пенсия индан лун кежлӧ эм индӧм социальнӧй отсӧг сетан мераяс вылӧ инӧд.
Инӧд боксянь татшӧм ладмӧдӧмыс лӧсялӧ гражданаӧс социальнӧя могмӧдан да социальнӧя доръян Коми Республикаса Оланподувлӧн 11 да 40 статьяясын гижӧм шӧр могъяслы да могъяслы да, кыдзи унаысь тӧдчӧдліс Россия Федерацияса Оланподув Ёрд, веськӧдӧма сы вылӧ, медым пенсия вылӧ петӧм да сиктса олан пунктъясын, кар кодь посёлокъясын меститчӧм велӧдан учреждениеясын ыджыд уджалан стажа йӧзлы водзӧ сетісны социальнӧй отсӧг сетан мераяс, кутшӧмъясӧн найӧ дыр кад чӧж вӧдитчисны либӧ налӧн вӧлі инӧд наӧн вӧдитчыны (2011 во кӧч тӧлысь 29 лунся  1184-О-О №-а, 2015 во урасьӧм тӧлысь 17 лунся 332-О №-а кывкӧртӧдъяс).
Сы вӧсна, мый пенсия вылӧ петӧм педагогика уджалысьяслы «Коми Республикаын олысьяслы социальнӧй отсӧг сетӧм» Оланпаслӧн 18 статьяса 3 юкӧнӧн урчитӧм социальнӧй отсӧг сетан мераяс лоӧны содтӧд мераясӧн да «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпаслӧн 26-3, 26-3-1 статьяяслӧн положениеяс серти сьӧмӧн могмӧдӧны сӧмын Коми Республикаса сьӧмкуд сьӧм тшӧт весьтӧ, тайӧ лоӧмторъяскӧд йитӧдын Коми Республикаса канму власьт органъяс вермӧны нормативнӧй инӧда тшупӧдын урчитны индӧм социальнӧй отсӧг сетан мераяс сетан пӧрадоксӧ да условиеяссӧ.
Сідзкӧ, видлалан Оланпаслӧн 18 статьяса 3 юкӧнлӧн сюрӧс серти артмӧ, мый тайӧ нормаӧн урчитӧм социальнӧй отсӧг сетан мераяс вылӧ инӧд артмӧм могысь колӧ, медым педагогика уджалысьяслӧн вӧлі сиктса олан пунктъясын либӧ кар кодь посёлокъясын меститчӧм канму велӧдан организацияясын да муниципальнӧй велӧдан организацияясын уджалан стажыс дас воысь абу этшаджык, колӧ, медым найӧ дугдісны велӧдны сійӧ либӧ мӧд пенсия сикас вылӧ петӧм могысь да водзӧ олісны сиктса олан пунктъясын да кар кодь посёлокъясын. Та дырйи колӧ, медым пенсия индан лун кежлӧ тайӧ йӧзыслӧн вӧлі нин индӧм социальнӧй отсӧг сетан мераяс вылӧ инӧд.
Колӧ пасйыны, мый уджтӧмалысь педагог-пенсионеръяслы содтӧд социальнӧй отсӧг сетан вайӧдӧм условиеяссӧ оз вермыны гӧгӧрвоӧдны, кыдзи тайӧ йӧзыслысь велӧдан учреждениеяскӧд уджалан йитӧдъяс дугӧдӧм вылӧ инӧд дзескӧдӧм помкаяс серти, кутшӧмъяс абу йитчӧмаӧсь пенсия вылӧ веськыда петӧмкӧд.
Сідзкӧ, сэк, кор педагогика уджалысьлӧн эм позянлун петны пенсия вылӧ, мыйӧн сійӧ кутшӧмкӧ помкаяс вӧсна эз вӧдитчы, а бӧрйис дугӧдны удж йылысь сёрнитчӧм, шуам, сёрнитчысьяслӧн артмӧдчӧм либӧ ас кӧсйӧм серти, сылӧн кольӧ Оланпаслӧн 18 статьяса 3 юкӧнлӧн вежӧртас серти лӧсялана социальнӧй отсӧг сетан мераяс босьтӧм вылӧ инӧдыс пенсиясӧ та вылӧ колана кадколастъясӧ оформитӧм бӧрын.
Инӧд боксянь татшӧм жӧ видзӧдлассӧ вӧлі пасйӧма и ССР Союзлӧн актъясын, кутшӧмъяс вӧліны вынаӧсь водзсӧ. Торйӧн кӧ, вынсӧ абу воштӧма «Велӧдӧмын уджалысьяслы да йӧзӧс велӧдӧмын мукӧд специалистлы, кодъяс петісны пенсия вылӧ, кодъяс уджавлісны сиктса олан пунктъясын либӧ кар кодь посёлокъясын (уджалан посёлокъясын) шоныдӧн да биӧн дон босьттӧг патераяс вылӧ инӧд колян пӧрадок йылысь» СССР-са Госкомтрудлӧн да ВЦСПС Секретариатлӧн 1985 во ода-кора тӧлысь 28 лунся 5/12-22 №-а гӧгӧрвоӧдӧм серти артмӧ, мый шоныдӧн да биӧн дон босьттӧг патераяс вылӧ инӧдыс педагогика уджалысьяслӧн кольӧ сы вылӧ видзӧдтӧг, кор да кутшӧм пенсия налы индӧма (пӧрысьлун, вермытӧмлун либӧ уна во уджалӧм серти), петісны найӧ удж вылысь либӧ вуджисны мӧд удж вылӧ, а сідзжӧ кольлісны и сэк, кор сиктса велӧдан учреждениеясысь удж вылысь петан кад кежлӧ уджалысьяс вермисны петны пенсия вылӧ, но кутшӧмкӧ помкаяс вӧсна эз вӧдитчыны тайӧ инӧдӧн.
«Коми Республикаын олысьяслы социальнӧй отсӧг сетӧм йылысь» Оланпаслысь 18 статьяса 3 юкӧн мӧд ног гӧгӧрвоӧдӧм да инӧд боксянь вӧдитчӧм вермас вайӧдны педагогика уджалысьяслысь, кодъяс дугдісны уджавны, кодъяс олӧны сиктса олан пунктъясын либӧ кар кодь посёлокъясын да кодъяс лоӧны пенсия босьтысьясӧн социальнӧй отсӧг содтӧд социальнӧй мераяс вылӧ тайӧ Оланпасӧн да Коми Республикаса Оланподулӧн гарантируйтӧм инӧдсӧ тӧдчана торкӧмӧ.
Татшӧм лоӧмторъяс дырйи колӧ шуны, мый вензяна Оланпаслӧн 18 статьяса 3 юкӧн оз ло паныд Коми Республикаса Оланподувлы, сылӧн 4, 11, 17, 40 статьяяслы сы вӧсна, мый тайӧ нормаыс лӧсялӧ стӧчлун муртӧсъяслы да оз сет позянлун ӧткажитны педагогика уджалысьяслы, кодъяс вермӧны петны пенсия вылӧ, но сійӧ либӧ мӧд помкаяс вӧсна дугӧдісны сиктса либӧ посёлокса велӧдан учреждениекӧд уджалан йитӧдъяссӧ мукӧд подув вӧсна, но сы бӧрын урчитӧм пӧрадокын да ассьыныс кӧсйӧм оформитӧм вылӧ колана кадколастъясӧ петісны пенсия вылӧ, социальнӧй отсӧг сетан мераяс водзӧ сетӧмын.
Висьталӧмтор вылӧ подуласьӧмӧн, Коми Республикаса Оланподувлӧн 96 статьяса 3 юкӧнӧ, «Коми Республикаса Оланподув Ёрд йылысь» Коми Республикаса Оланпаслӧн 66 статьяса 1 юкӧнӧ, 68 статьяса 1, 2, 3, да 4 юконъясӧ 69, 79, 80 да 81 статьяясӧ кутчысьӧмӧн, Коми Республикаса Оланподув Ёрд
ш у и с:
1. Лыддьыны «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпаслӧн 18 статьяса 3 юкӧн (2015 во ӧшым тӧлысь 22 лунся 118-РЗ №-а Коми Республикаса Оланпаслӧн редакцияын) Коми Республикаса Оланподувлы лӧсяланаӧн, сы вӧсна мый инӧд боксянь вына ладмӧдан системаын сійӧ аслас оланподув да инӧда вежӧртас серти оз урчит педагогика уджалысьяслысь, кодъяс вермӧны петны пенсия вылӧ, но сійӧ либӧ мӧд помкаяс вӧсна дугӧдісны сиктса либӧ посёлокса велӧдан учреждениекӧд уджалан йитӧдъяссӧ мукӧд подув вӧсна, социальнӧй отсӧг сетан мераяс босьтӧмсӧ сэк, кор тайӧ йӧзыс петісны пенсия ассьыныс кӧсйӧмсӧ оформитӧм урчитӧм пӧрадокын да колана кадколастъясӧ.
2. «Коми Республикаса Оланподув Ёрд йылысь» Коми Республикаса Оланпаслӧн 73 статья серти тайӧ Шуӧмыс лоӧ медбӧръяӧн, сійӧс оз позь обжалуйтны, дзик пыр вынсялӧ сійӧс йӧзӧдӧм бӧрын, уджалӧ веськыда да сійӧс оз ков эскӧдны мукӧд органӧн да чина йӧзӧн. 
3. Тайӧ Шуӧмсӧ дзик пыр колӧ официальнӧя публикуйтны «Коми Республикаса канму власьт органъяслӧн индӧд-тшӧктӧмъясын» да йӧзӧдны «Ӧтуввез» юӧртан да коммуникация везйын Коми Республикалӧн официальнӧй сайтын (Коми Республикалӧн официальнӧй ӧтуввез-порталын).

